
〈番良臣我圖爾功其賛國鈞。柄臣忌公。公歌小旻。外祠延閤。淹留海濱母子白首。綵衣更新。世賞之渥。燕及弟昆風木不停。艱疚荐臻三年廬墓羸〉

〈然哀煢。終老抱戚齋厨無葷奸慝既屏公道乃申。一麾池陽。起膺帝綸。布政未月恩惠浹淪條䟽節披剔蠹理棼引疾遽還莫論所云嗚呼哀哉。小〉

〈留歸裝。桐川之陰相與諸公告訣周諄曰悟大命。傾于浹旬。爰作治命累數千言。書之簡篇標列縷分。曰以我䘮。歸葬四明偏告朋友暨郡守丞又〉

〈移我書如前之陳。我之得書。忽然以驚言豈戲耶抑有其徵遽徃侍公何疾之嬰酌酒賦詩歡如平生惟是後前。棺椁衣衾我苦謂公棄此弗貞公〉

〈笑不答促我以行六月乙未公之初生疇昔之夜既沐而薰顧謂諸孤汝眠勿興。寢以衣冠寂無聞聲早起視公則公既薨體柔色敷蟬蜕之輕嗚〉

〈呼哀哉使以訃行于杭于昇我與訃聞摧肝沸心奔走會䘮籲天不聞。䘮我元老衰我宗祊我輩宦學須公以成胥保胥誨惟子是承有德未報。去〉

〈騎箕星二叔安鄂。欲耒弗能手足同體。翦焉摧傾嗚呼哀哉我公之生松貞蘭芬。金石其剛氷鑒之清終始大節紀在汗青尚須鴻儒。墓隧其銘嗚〉

〈呼哀哉。公之文章如漢兩京渾渾其全。鑿鑿其精揮毫落筆龍蛇矯騰一斗百篇紙價為增敬用纂輯。之。哉。我取遺訓。一一作程迺〉

〈兹諸孤婚嫁教令我輩任責書豈無鬼神嗚呼哀哉窀穸之期。卜此歲零小留于效其居則寧。諸孤在傍以妥厥靈。逝者不留。三〉

〈虞是臨帝有宻章賁于幽扄匪作斯文。惟以薦誠尚享范忠宣公集祭十九兄監簿文雨露既濡對時興感。薦享之禮。敢忘䖍恭謹陳薄奠。以伸〉

〈拜掃胡銓澹庵集祭德明兄文辛酉後篇。代叔兄作維紹興十一年歲次辛酉四月己巳朔二十三日辛卯。弟鐸等謹以清酌之奠。祭于近故從兄〉

〈貢元之靈。惟兄平生辛苦。圖立門户。早歲貢名西廱連不得志于有司。退就耕養。不怨不尤一昨秋祀恩。兄當應書。以母夫人命不克行。將以今年〉

〈冬决策而西凡我一二昆弟。將兄是望以張吾宗。天作竒禍兄志不就。溘先朝露我宗人大失所依嗚呼自亂來諸父諸兄。太半成空其存者在叔〉

〈惟二在兄惟四花春月秋。招呼詩酒吾兄未嘗不來。來未嘗不極歡而罷也。不見踰月忽以病告一旦千古兄行中又减一人矣。追惟臨岐之言。盡〉

〈然薰心。前兄寓城吾里屬有警病不及和藥䧟不及省棺。念平生手足之恩愧恨次骨尚當糾合宗族撫兄之孤以卒兄之䘮以慰兄母夫人垂老〉


〈之悲言有窮而情不可終。嗚呼哀哉尚饗廖剛髙峯集亡兄殯所祭文嗚呼哀哉。手足之戚惟兄一人。家事勞苦。兄先以身。念我孱削。未嘗使親〉

